
Dell’AneideCanto v.








57.




Lloco sentiste dicere ’ntratanto,


	Viva, viva da tutte a Menestèo:
	Isso piglia chiù core, e Don Croanto
	Cerca lassare comme no Taddèo,
	Mà chillo pe non perdere lo vanto
	Che havea gia ’n mano, e comme no chiafeo
	Havere n’illajò co n’alluccata,
	Chiù priesto l’arma s’haverria cacciata.



58.




Mà la speranza a Menesteo pigliare


	Fà core, e tutto alliegro lo mantene;
	E chello che se penza ca pò fare,
	Comme cosa già fatta se la tene.
	E arrivavano fuorze pare pare,
	Si Croanto, ch’era ommo assaje da bene,
	Non facea gratione, e se levaje
	Lo cappiello, e li Dei cossì pregaje.



59.




Dei de sto mare, dove io tanto stento


	Pe la vettoria co sta gente mia,
	M’obreco a vui pe vuto, e si ne mento
	’Mpenniteme vui pò pe la buscia,
	Dare a l’autaro vuostro pe presiento
	No toro lo chiù grasso, che nce sia,
	Co jettarne ’ntrà st’acque le bodella,
	E de vino porzì quacche langella.



60.




Nfì a lo funno arrivaje sta gratione,


	E quanta Ninfe dteano a chillo mare,
	Se medero dereto a lo temmone,
	E la galera steano a speronare:
	Lo Dio Sportunno co no sbottorone
	Comme no viento, o fulmene volare
	La fà pe l’acque fauze, e co lo vanto
	A lo puorto arrivaje lo Don Groanto.Tum

